
草下品 

貫眾 

原文 

味苦，微寒。主腹中邪熱氣，諸毒，殺三蟲。一名貫節，

一名貫渠，一名百頭（《御覽》）作白），一名虎卷，一名扁

符。生山谷。 

 

註釋 

《吳普》曰︰貫眾，一名貫來，一名貫中，一名渠母，一名貫鐘，一名柏芹，

一名藥藻，一名扁符，一名黃鐘。神農、岐伯︰苦，有毒；桐君、扁鵲︰苦；一

經︰甘，有毒；黃帝︰  

鹹，酸；一經︰苦，無毒。葉黃，兩兩相對；莖，黑毛聚生。冬夏不老。四

月花，八月實，黑聚相連，卷旁行生。三月、八月采根，五月采藥（《御覽》）。  

《名醫》曰︰一名伯萍，一名藥藻。此謂草鴟頭。生元山及冤句、少室山。

二月、八月采根，陰乾。  

案︰《說文》云︰ 草也。《廣雅》云︰貫節，貫眾也。《爾雅》云︰濼，費

眾。郭璞云︰葉，圓銳；莖，毛黑。布地，冬夏不死。一名貫渠。又上云︰扁符，

止。郭璞云︰未祥。  

據《經》云︰一名篇符，即此也。《爾雅》當云︰篇符，止；濼，貫眾。 

 

 


